
Skattamálið hjá Eik

mótmæla vegaføring 
frá eysturoyartunli

Eigarafelagið inni á Gøtu mótmælir 
uppskoti um innkoyringina frá tunn­
ilsvegnum. Eitt uppskot, ið leggur 
vegin dyst við búsetingina inni á Gøtu

Sólvit Nolsø

Sum flestu kunnugt er 
arbeiði uppá Eysturoyar­
tunnilin væl í gongd. Beint 
norðan fyri bygdina Hvíta­
nes er eitt stórt arbeiði í 
gongd at gera ein arbeiðsveg 
til maskinaríið og arbeiðs­
fólkið, ið skal nýtast tá ar­
beiði uppá sjálvan tunnilin 
fer í gond.

Hetta arbeiði hevur eis­
ini við sær, at stórar broyt­
ingar verða gjørdar á vega­
kervinum. Innkoyringin til 
Havnar skal eisini broytast, 
nú tunnilin møguliga fer at 
hava við eitt økt trýst á inn­
koyringina til Havnar. Í tí 
sambandi hevur kommunan 
lagt eina ætlan fram, ið vísir 
hvar tey meta nýggi vegurin 
liggur best. Tað eru fýra upp­
skot, ið fyribils eru løgd fram 
og nøkur av teimum leggja 
vegin nær framvið býlingin 
inni á Gøtu. Somikið nær, 
at eigarafelagið inni á Gøtu 
hava verið í býráðnum við 
einum mótmælisskrivi.

Ikki nøgd við 
møguleikarnar
Uppskotið hjá Tórshavnar 
Kommunu, ið eigarafelagið 
mótmælti, leggur upp til, at 
vegurin frá tunnilsmunn­
anum verður lagdur niðan 
á høvuðsvegin, sunnan fyri 
innkoyringina til økið á 
Hjalla. Har verður ein rund­
koyring gjørd, ið beinir 
ferðsluna antin suður eftir 
núverandi høvuðveg, ella 
niðaneftir nýggjum vegi, ið 
kemur at liggja framvið báð­
ar býlingarnar inni á Gøtu. Á 
strekkinum framvið býlingi­
num inni á Gøtu, verður eftir 
ætlan møguligt at koyra 80 
km/t.

Eigarafelagið inni á Gøtu 
var í býráðnum í dag við mót­
mælisskrivi móti ætlanini 
hjá kommununi. Elin Lind­
enskov, forkvinna í teknisku 
nevnd hjá kommununi, tók 
ímóti skrivinum.

Jan Mortensen, næst­
formaður í eigarafelagnum 
inni á Gøtu, sigur, at tey 
halda tað verða stuttskygt at 
kommununi at leggja ein veg 

beint framvið bygdum øki, 
har eisini spælipláss og fót­
bóltsvøllur, sum verða nógv 

brúkt, kemur at liggja beint 
við síðurnar av einum vegi, 
ið fer at verða nógv brúktur 

næstan alt døgnið.
– Børn spæla nógv har 

á økinum og nú oyðilegg­
ur kommunan eisini eitt 
økið, sum nógv brúka til at 
ganga túr ella at verða úti í 
náttúruni, sigur Jan Mort­
ensen.

Jan Mortensen sigur, at 
so at siga allir íbúgvar inni 
á Gøtu hava skriva undir, tí 
eingin heldur, at hetta er ein 
skilagóð loysn, sum komm­
unan ætlar. 

Kommunan ikki liðug 
at viðgera málið
Elin Lindenskov, forkvinna í 
teknisku nevnd í Tórshavnar 

kommunu, tók ímóti mót­
mælisskrivinum.

Hon sigur, at kommunan 
er ikki liðug at viðgera allar 
møguleikar enn og tí er eig­
arafelagið inni á Gøtu komi 
við sínum mótmæli í fyrra 
lagi.

– Tað er slett ikki liðugt 
viðgjørt og við samráð­
ast enn. Tað trupult at siga 
nær tað veður liðugt av­
greitt, tí vit samráðast við 
Landsverk eisini um at loysa 
uppgávuna. Tískil er mót­
mælið komið framman fyri 
endaligu niðurstøðuna sigur 
Elin Lindenskov.

Hon vísir á, at uppskotið, 
ið eigarafelagið inni á Gøtu 
mótmæla, er bert eitt upp­
skot av fleiri, ið kommunan 
arbeiðir við.

– Mótmælið verður lagt 
við sum ein partur av máli­
num og verður tikið við í við­
gerðini. Um vit koma heilt at 
ganga teimum á møti, tað er 
sjálvandi trupult at siga.

Jan Mortensen, næstformaður 
í Eigarafelagnum inni á Gøtu 

handar Elini Lindenskov, 
forkvinnu í teknisku nevnd 
hjá Tórshavnar kommunu, 

mótmælisskrivið ímóti 
ætlaða tunnilsvegnum

Myndir: Álvur Haraldsen

Umboð fyri nevndina í 
eigarafelagnum inni á 
Gøtu: Jústinus Eidesgaard, 
Jógvan Ljósheim, Jan 
Mortensen, næstformaður 
og Amy Ljósheim – saman 
við Elini Lindenskov, 
forkvinnu í teknisku nevnd

Á myndini sæst, hvussu 
nær búsetingini inni á 
Gøtu vegurin gongur í 
trimum av teimum fýra 
uppskotinum, sum eru


